Ա Մ Փ Ո Փ Ա Թ Ե Ր Թ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն

	16.03.2026թ.

	
	N 01/9-1/6366-2026

	1. Նախագծով առաջարկվում է «1072. Ջրամատակարարաման և ջրահեռացման բարելավում» ծրագրի «11007. Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ» միջոցառմանը հատկացնել 60.5 մլն դրամ՝ նվազեցնելով նույն ծրագրի «31001 Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառումից, որի վերաբերյալ առաջարկություններ չունենք:
	Ընդունվել է։

	2. Նախագծով առաջարկվում է նաև «1004. Ոռոգման համակարգի առողջացում» ծրագրի «31009. Օրվա կարգավորման ջրավազանների կառուցում և վերակառուցում» միջոցառման շրջանակում 6 օբյեկտների աշխատանքներն ավարտելու համար անհրաժեշտ 132.9 մլն դրամն հատկացնելու համար կատարել նույն միջոցառման ներքո վերաբաշխումներ: Նախագծի հիմնավորման համաձայն միջոցները նախատեսվում է հատկացնել թվով 6 ՕԿՋ-ների շինարարական աշխատանքների ձեռք բերման նպատակով կնքված պայմանագրերում լրացուցիչ աշխատանքներ ձեռք բերելու համար, որոնք չեն գերազանցում ՀՀ կառավարության 04.05.2017թ. N 526-Ն որոշմամբ հաստատված կարգի 56-րդ կետի 2-րդ ենթակետով նախատեսված սահմանափակումները: 
Այս կապակցությամբ նշենք, որ հիշյալ նորմի համաձայն պայմանագրով նախատեսված աշխատանքների ծավալները կարող են ավելանալ միայն պայմանագրով աշխատանքի կատարման համար սահմանված ժամկետում:
Ելնելով վերոգրյալից և հաշվի առնելով այն, որ նշված աշխատանքների գնման նպատակով կնքված պայմանագրերով աշխատանքների կատարման ժամկետները լրացել են 2025թ. դեկտեմբերի 15-ին, հայտնում ենք, որ հիշյալ օբյեկտների ծավալների ավելացման համար նախատեսվող ֆինանսական միջոցների հաշվին աշխատանքների ձեռքբերումը չի կարող իրականացվել կնքված պայմանագրերում ծավալներ ավելացնելու միջոցով:
	Չի ընդունվել։
[bookmark: _GoBack]Մեկնաբանությունը ներկայացված է ստորև՝ ՀՀ ֆինանսների նախարարության 24.03.2026թ. N 01/9-1/7558-2026 գրությամբ ներկայացված դիրքորոշմանն ի պատասխան։

	3. Ինչ վերաբերում է Նախագծում առկա խմբագրական բնույթի վրիպակներին, ապա առաջարկում ենք Նախագծի հավելված N 8-ում լրացնել ԳՄԱ կոդերը:
	Ընդունվել է։
Կատարվել են համապատասխան խմբագրումներ։

	2.ՀՀ ֆինանսների նախարարություն

	24.03.2026թ.

	
	N 01/9-1/7558-2026

	1. Նախագծով առաջարկվում է «1072. Ջրամատակարարաման և ջրահեռացման բարելավում» ծրագրի «11007. Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ» միջոցառմանը հատկացնել 60.5 մլն դրամ՝ նվազեցնելով նույն ծրագրի «31001 Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառումից, որի վերաբերյալ առարկություններ չունենք:
	Ընդունվել է։

	2. 2. Ինչ վերաբերվում է «1004 Ոռոգման համակարգի առողջացում» ծրագրի «31009 Օրվա կարգավորման ջրավազանների կառուցում և վերակառուցում» միջոցառման շրջանակում նախատեսված միջօբյեկտային վերաբաշխումներին, ապա Նախագծի հիմնավորման համաձայն՝ միջոցներ նախատեսվում է հատկացնել 6 ՕԿՋ-ների շինարարական աշխատանքների ձեռք բերման նպատակով կնքված պայմանագրերում լրացուցիչ աշխատանքներ ձեռք բերելու համար, որոնք չեն գերազանցում ՀՀ կառավարության 04.05.2017թ. թիվ 526-Ն որոշմամբ հաստատված կարգի 56-րդ կետի 2-րդ ենթակետով նախատեսված սահմանափակումները:
Հիշյալ նորմի համաձայն պայմանագրով նախատեսված աշխատանքների ծավալները կարող են ավելանալ միայն պայմանագրով աշխատանքի կատարման համար սահմանված ժամկետում:
Ելնելով վերոգրյալից և հաշվի առնելով, որ նշված աշխատանքների գնման նպատակով կնքված պայմանագրերով աշխատանքների կատարման ժամկետները լրացել են 2025թ. դեկտեմբերի 15-ին՝ հայտնում ենք, որ հիշյալ օբյեկտների ծավալների ավելացման համար նախատեսվող ֆինանսական միջոցների հաշվին աշխատանքների ձեռքբերումը չի կարող իրականացվել կնքված պայմանագրերում ծավալներ ավելացնելու միջոցով:
	Չի ընդունվել։
«Շինարվեստ» և «Շինմաստեր» ՍՊԸ–ների հետ 07.07.2025թ. կնքված համապատասխանաբար ՋԿ-ԲՄԱՇՁԲ-25/2-Ա և ՋԿ-ԲՄԱՇՁԲ-25/2-Ա-2 պայմանագրերով նախատեսվել է բոլոր չափաբաժիններով աշխատանքներն ավարտել մինչև 15.12.2025թ․, սակայն նույն պայմանագրերի 1.4 կետերով նաև նախատեսված է, որ պայմանագրի օրացուցային գրաֆիկով նախատեսված աշխատանքների կատարման ժամկետների մեջ չեն հաշվարկվում հեղինակային և/կամ տեխնիկական հսկողության պայմանգրերի լուծման դեպքում՝ պայմանագրերի լուծման օրվանից մինչև նոր պայմանագրերի կնքմանը հաջորդող օրն ընկած ժամանակահատվածը (այսինքն հեղինակային և/կամ տեխնիկական հսկողության կնքված պայմանգրերի փաստացի բացակայության դեպքում)։ Վերոնշյալ պայմանագրերի շինարարական աշխատանքների համար որակի տեխնիկական հսկողության ծառայությունների մատուցման պայմանագրերը կնքվել են 2 ընկերությունների հետ՝ համապատասխանաբար 29.07.25թ․ և 22.07.25թ., իսկ հեղինակային հսկողության պայմանագիրը կնքվել է 24.07.2025թ.։ Բացի դա նշված պայմանագրերով նախատեսված 4 օբյեկտների շինարարական աշխատանքների մեկնարկի համար անհրաժեշտ շինարարություն թույլտվությունները կողմերից անկախ հանգամանքներում ստացվել են բավականին ուշ՝ շինարարական աշխատանքների կատարումն անհնարին է եղել։ Մասնավորապես,  կառուցապատման թույլտվությունների թվային ծառայությունների urban.e-gov.am հարթակով նախատեսված ընթացակարգերի բարդությունների պատճառով շինթույլտվությունները ստացվել են համապատասխանաբար 29.08.2025թ. և 01.09.2025թ.։ Հետևաբար, մինչև շինթույլտվությունների ստացման ժամկետները ևս չեն հաշվարկվել պայմանագրերի գործողության ժամկետներում։
Շինարարական աշխատանքներն ամբողջությամբ ավարտված են, և ներկայումս իրականացվում են տարածքների բարեկարգման աշխատանքներ։



